
Annotatsiya. Sizlarga yaxshi ma’lumki, oziq-ovqat xavfsizligi, uni barqaror yetkazib
berish, ochlik va qashshoqlikka qarshi kurash masalalari bugun ham o‘ta dolzarb bo lib
golmogda. So ‘nggt o ‘n yillarda “yashil inqilob” va innovatsion texnologiyalarning keng joriy
etilishi tufayli qishlog xo ‘jaligi mahsulotlart ishlab chigarish hajmi keskin oshdi, tobora
ko ‘payib borayotgan dunyo aholisini ozig-ovqat bilan ta’minlashda sezilarli yutuqlarga
ertshildi.

Afsuski, keyingi paytda koronavirus pandemiyasi, jahon siyosati va igtisodiyotidagi
ingirozlar qishloq xo jaligi mahsulotlarini yetkazib berish tizimida zanjirlarning uzilishi va
narxlar oshishiga sabab bo‘ldi. Bundan, aynigsa, rivojlanayotgan mamlakatlar jabr
ko ‘rmogda.

Global iglim o ‘zgarishlari, qishlog xo ‘jaligi va ozig-ovqat tizimiga investitsiya hajmi
kamayishi vaziyatni yanada og ‘irlashtirmoqda. Bu esa Bargaror rivojlanish magsadlariga
ertshishni xavf ostida qoldirmoqda.

Kalit so‘zlar. ozig-ovqat xavfsizligi, ochlik va qashshoqlik, “yashil ingilob”,
innovatsion texnologiya, Bargaror rivojlanish magsadlari, “Nol ochlik”, suv tejovchi
texnologiyalar, innovatsion, resurstejamkor texnologiyalar,

Annomavua. Kax uzeecmHno, 60npocvl HPOOOBONbCMEEHHOU 0Oe30nacHoCmu, ee
YCMOoUuuueo2o cHabicenuss, OopbObl ¢ 201000M U OEOHOCMbIO OCMAOMCS Ce200HSA KPAalHe
akmyanvHblMu. B nociednue oecamunemus 61a200aps «3e1eHOU PEBOIOYUL» U UUPOKOMY
BHEOPEHUI0  UHHOBAYUOHHBIX — MEXHONO2UUl  Pe3Ko  803pOC  00veM  Npouzsoocmed
CeNbCKOXO3AUCMBEHHOU NPOOYKYUU, OOCMUHYM 3HAYUMENbHbIL Npo2pecc 6 obecneyenuu
npodoeoﬂbcmeueﬂ/t NOCMOAHHRO pacmyuieco HaceleHUusl NniaHenvl. K cooufcaijlieHuio, nosouee
nanoemusi KOpoHaeupyca, 2100aNbHBIU NOAUMUYECKUL U IKOHOMUYECKUL KpUu3ucsl 6bl3ealu
cOou 6 Yenouxkax u pocm yew 6 cucmeme NOCMAGOK CeNbCKOXO3AUCMEEHHOU NPOOYKYUU.
Ocobenno om 5mozo cmpa()aiom paseusarouiuecst CmpaHbsl. I'nobanvroe uzmenenue
KAUMama u COKpaujeHue UHBECmUYuli 6 CenbCKoe XO3AUCMEO U NPOO0BONbCNEEHHbLE
cucmemul ycy2yonawom cumyayuro. IOmo cmagum noo yepo3y oocmudxcenue Lleneti
YCMOUHUBO20 PA3GUMUSL.

Knroueevie cnoea. npo0oosonbcmeeHuas 6e30NACHOCMb, 207100 U HUWEMA, «3eleHds

pesonioyusy, UHHOBAYUOHHble mexHono2uu, Llenu ycmotivueoeo paszeumus, «Hyneeoti

207100»,  goOocbepezalowjue  MexHOIO2UU,  UHHOBAYUOHHbBlE,  pecypcocbepezaroujue
MexHoI02UlUL,

Abstract. As you know, the issues of food security, its sustainable supply, the fight
against hunger and poverty remain extremely relevant today. In recent decades, thanks to the
“green revolution” and the widespread introduction of innovative technologies, the volume of
agricultural production has sharply increased, and significant progress has been made in
providing food to the ever-growing population of the planet. Unfortunately, the coronavirus
pandemic and global political and economic crises later caused chain disruptions and price
increases in the agricultural supply chain. Developing countries especially suffer from this.
Global climate change and declining investment in agriculture and food systems are
exacerbating the situation. This jeopardizes the achievement of the Sustainable Development
Goals.

Keywords. food security, hunger and poverty, “green revolution”, innovative
technologies, Sustainable Development Goals, “Zero Hunger”, water-saving technologies,

innovative, resource-saving technologies

Kirish. Hozirgi vaqtda qishloq xo‘jaligi ekinlarining serhosil, tashqi ta’sirlarga
chidamli navlarini yaratish, chorva naslini yaxshilash o‘ta muhim ahamiyat kasb
etmoqda. Fermerlar va kichik ishlab chiqaruvchilarga axborot-konsalting markazlarini
tashkil etish, ularni resurs tejaydigan ilg‘or texnologiya va usullar bo‘yicha o‘qitish
uchun agrokonsalting xizmatlari sifatini tubdan yaxshilash ham dolzarb bo‘lib
bormoqda. Zamonaviy texnologiyalar va qishloq xo‘jaligi texnikasi rivojlangan va
rivojlanayotgan mamlakatlardagi fermerlar uchun bir xilda ochiq va hamyonbop
bo‘lishi kerak.

O‘zbekiston zamini o‘zining qadimiy va boy dehqonchilik an’analari, g‘oyat xilma-
xil, mazali va noyob qishloq xo‘jaligi mahsulotlari bilan azaldan shuhrat qozonib keladi.
Agrotarmoq iqtisodiyotimizdagi yetakchi sektorlardan biri bo‘lib, mehnatga layoqatli
aholimizning 27 foizi ushbu sohada mehnat qiladi. Mamlakatimizda qishloq xo‘jaligini
yanada samarali va resurs tejaydigan sohaga aylantirish, qishlogqda aholi hayot
darajasini yaxshilash, xalqimizni arzon va barqaror narxlarda xavfsiz va vitaminlarga
boy oziq-ovqat mahsulotlari bilan ta’minlash, sog‘lom ovqatlanishni yo‘lga qo‘yish
masalalariga alohida e’tibor berilmoqda.

Bizning yurtimizdan yetishib chiqqan, G‘arbda “Avitsenna” degan nom bilan
shuhrat qozongan buyuk alloma Ibn Sino bobomiz o‘rta asrlardayoq “Kimki uzoq va
sog‘lom hayot kechirishni istasa, avvalo, ovqatning sifati va miqdoriga e’tibor
qaratsin”, deb ta’kidlaganlar.

Albatta, dunyo aholisi o‘rtasida sog‘lom ovqatlanish madaniyatini shakllantirish
— uzoq davom etadigan jarayon. Bu maqsadga erishishda barcha davlatlar
hukumatlari, ishlab chiqaruvchilar, olimlar va tibbiyot xodimlari yaqin hamkorlikda ish

olib borishlari lozim, deb hisoblaymiz.

Bugungi kunda oziq-ovqat xavfsizligi dunyo miqyosida dolzarb bo‘lib turibdi.
Cho‘llanish, yer degradatsiyasi, suv tangqisligi, iqlim o‘zgarishi kabi omillar ushbu
yo‘nalishdagi ishlarni yanada jadallashtirishni taqozo etmoqda.

2,3 milliard inson oziqg-ovqat yetishmovchiligi ta’sirida yashamoqda, ularning 566
millioni yoki 25 foizi Osiyo qit’asi hissasiga to‘g‘ri kelayotgani bu borada jiddiy o‘ylash
mavridi kelganini anglatadi.

Oziq-ovqat xavfsizligini ta’minlash global ahamiyatga ega va yechim topishi lozim
va shart bo‘lgan ustuvor vazifalar sirasiga kiradi. Zero, u nafaqat insoniyat to‘q hayot
kechirishi, balki turmush tarzini yaxshilash, salomatligini muhofaza qilish va iqtisodiy
farovonligini ta’minlash uchun ham zamin bo‘ladi. Bugun dunyo miqyosida oziq-ovqat
mahsulotlari yetishtirish jarayoniga ilg‘or g‘oya va tashabbuslar izchil tatbiq
etilmoqda. Pirovardida ishlab chiqarish hajmi muttasil ortib boryapti. Ayni chog‘da
oziq-ovqat yetishmovchiligiga uchrayotgan, ochlik sharoitida qolayotganlar ham kam
emas. Bu holat ushbu yo‘nalishda zarur choralarni kuchaytirishni taqozo etadi.

Binobarin, O‘zbekiston bu borada o‘ziga xos amaliyotga ega. Qishloq xo‘jaligi
sohasidagi islohotlar ko‘lami tobora kengayib bormoqda. Ya’ni mamlakatimiz jahon
qishloq xo‘jaligi mahsulotlari bozorining munosib ishtirokchisi. So‘nggi yillarda
yurtimizda oziq-ovqat yetishtirish hajmini ko‘paytirish orqali ichki bozorni sifatli
mahsulotlar bilan ta’minlash hamda eksport salohiyatini oshirish maqsadida ekin
maydonlari sezilarli darajada kengaytirildi. Bundan tashqari, sohaga zamonaviy
texnologiya va usullar joriy etilishi hosildorlikni sezilarli oshirishga imkon berdi. Eng
muhimi, oziq-ovqat xavfsizligi mustahkamlanib, yurtdoshlarimiz sifatli va arzon
qishloq xo‘jaligi mahsulotlari bilan ta’minlanmoqda. Jumladan, yurtimizda 2017-yilda
1 million 133 ming gektarga boshoqli don ekilib, 6,4 million tonna hosil olingan bo‘lsa,
2022-yilda 1 million 32 ming gektarda 7,2 million tonna boshoqli don yetishtirilgan.
Gektariga o‘rtacha hosildorlik 69,7 sentnerga yetib, yetti yilda 13 sentnerdan ziyodroq
oshdi. Qishloq, o‘rmon va baliqchilik xo‘jaliklarida ishlab chiqarilgan mahsulotlar
gqiymati aholi jon boshiga 2017-yildagi 4,8 million so‘mdan 2022-yilda 10,2 million
so‘mgacha ko‘tarilgan. Chorvachilik mahsulotlari ishlab chiqarish hajmi so‘nggi 6 yilda
2,4 barobar ortdi. Bugun zaminimizda pishib yetilgan mahsulotlar dunyo bozorida o‘z
o‘rniga ega. Ta’bir joiz bo‘lsa, jahon bozorining eng oldi va xaridorgir mahsulotlari
sirasiga kiradi. Dehqonlarimiz yetishtirgan mahsulotlariga dalaning o‘zidayoq
buyurtma olyapti. Bu O‘zbekiston zamini, tabiati saxovatidir. 2016-2022-yillarda 130
dan ortiq davlatga 7 milliard dollarlik meva-sabzavot va oziq-ovqat sanoati
mahsulotlari eksport qilingani, ushbu ko‘rsatkich 2,1 barobar o‘sib, eksport geografiyasi
51 tadan 81 taga kengaygani diqqatga sazovor. 2023-2030-yillarda qishloq xo‘jaligi
mahsulotlarini qayta ishlash va oziq-ovqat sanoati mahsulotlari ishlab chiqarish
hajmini hozirgi 6 milliard dollardan 12 milliard dollarga yetkazish mo‘ljallanmoqda.

Bundan tashqari, oziq-ovqat sanoati korxonalari soni hozirgi 22,4 mingdan 30

mingtaga, mahsulot ishlab chiqarish assortimenti 1 ming 500 taga (amalda 1,1 mingta)
yetkaziladi.

Metod va materiallar. Ushbu maqolamizda Respublikada qishloq xo‘jaligi
mahsulotlarini ishlab chiqarish sur’atlari statistik taqqoslash usulidan foydalanib tahlil
qilindi. 2023- yil Respublikamizda yetishtirilgan qishloq xo‘jaligi mahsulotlari hajmi
404 648,6 mlrd, so‘mni yoki 2022-.yilning mos davriga nisbatan 103,9 % ni, shu
jumladan, dehqonchilik mahsulotlari 202 679,1 mlrd. so‘mni (104,2 %), chorvachilik
mahsulotlari — 201 969,5 mlrd, so‘mni (103,7 %) tashkil qildi.

Hududlar kesimida qishloq xo‘jaligi mahsulotlarining eng yuqori hajmi
Samarqand (49 140,1 mlrd. so‘m), Andijon (41 278,6 mlrd. so‘m) va Qashqadaryo (38
565,3 mlrd. so‘m) viloyatlarida qayd etilib, Sirdaryo viloyati (13.372,2 mlrd. so‘m),
Qoraqalpog‘iston Respublikasi (15.349,3 mlrd. so‘m), va Navoiy viloyatida (18.183,5
mlrd. so‘m) aksincha, nisbatan pastroq hajmlar kuzatildi. Hududlar kesimida
yetishtirilgan qishloq xo‘jaligi mahsulotlari tahlilica ko‘ra, yuqori o‘sish sur’atlari
Sirdaryo (106,2 %), Namangan (104.4 %), Samarqand (104,3.%) va Qashqadaryo (1042
%) viloyatlarida qayd etilib, Navoiy (101,9 %), Toshkent va Surxondaryo viloyatlarida
(103,6.% dan) esa aksincha past o‘sish sur’atlari kuzatildi.

Natijalar va ularning tahlili. Xo‘jalik toifalari bo‘yicha tahlillarga ko‘ra, qishloq
xo‘jaligi mahsulotlari umumiy hajmining 63,1 % i dehqon va tomorqa xo‘jaliklariga,
29,8 % i fermer xo‘jaliklariga, 7,1 % i qishloq xo‘jaligi faoliyatini amalga oshiruvchi
tashkilotlarga to‘g‘ri kelmoqda. Qishloq xo‘jaligi mahsulotlari ulushining hududlar
bo‘yicha xo‘jalik toifalari kesimida taqsimlanishi tahlil qilinganda, eng vyuqori
ko‘rsatkichlar barcha hududlarda dehqon va tomorqa xo‘jaliklariga to‘g‘ri kelishi
kuzatildi.

2023- yilning yakuniga ko‘ra, yetishtirilgan qishloq xo‘jaligi mahsulotlari
tarkibidagi fermer xo‘jaliklarining ulushi bo‘yicha eng yuqori ko‘rsatkich Farg‘ona
viloyatida (40,0 %), dehqon va tomorqa xo°‘jaliklarining yuqori ulushi Navoiy
viloyatida (72,0 %), qishloq xo‘jaligi faoliyatini amalga oshiruvchi tashkilotlarning
yuqori ulushi Toshkent viloyatida (17,6 %) qayd etildi.

Fermer xo‘jaliklarining qishloq xo‘jaligi mahsuloti tarkibidagi ulushi bo‘yicha
nishatan past ko‘rsatkich Toshkent viloyatida (15,5 %), dehqon va tomorqa
xo‘jaliklarining eng kam wulushi Sirdaryo viloyatida (50,4 %), qishloq xo‘jaligi
faoliyatini amalga oshiruvchi tashkilotlarning eng kam ulushi Farg‘ona viloyatida (3,6
%) kuzatildi.

Yetishtirilgan dehqonchilik mahsulotlari hajmini hududlar kesimida tahliliga
ko‘ra, yuqori o‘sish sur’atlari Sirdaryo (108,4 %), Jizzax (107,2 %) va Namangan (105,4
%) viloyatlarida qayd etilgan bo‘lsa, Navoiy (98,0 %) hamda Andijon (102,8 %)
viloyatlarida nisbatan past ko‘rsatkichlar kuzatildi.

2023-.yil barcha toifadagi xo‘jaliklar tomonidan 8 426,6 ming t. donli ekinlar
(2022- yilning yanvar-dekabriga nisbatan 5,5 % ga ko‘p), 3 574,1 ming t. kartoshka (3,8

% ga ko‘p), 11 553,7 ming t. sabzavotlar (3,5 % ga ko‘p), 2 553,5 ming t. poliz (5,5 % ga
ko‘p), 3 121,7 ming t. meva va rezavorlar (4,1 % ga ko‘p), 1 737,6 ming t. uzum (1,3 %
ga kam) 3 710,3 ming t. paxta (xom ashyosi) (6,0 % ga ko‘p) yetishtirildi.

Jadval -1

2023- vyil yanvar-dekabr oylarida yetishtirilgan asosiy turdagi dehqonchilik

mahsulotlari
Barcha toifadagi | shu jumladan:
xo‘jaliklar fermer xo‘jaliklari | dehqon va tomorqa | gishloq xo‘jaligi
xo‘jaliklari faoliyatini amalga
oshiruvchi
tashkilotlar
ming o‘sish ming o‘sish ming o‘sish ming o‘sish
tonna sur’ati | tonna sur’ati | tonna sur’ati | tonna sur’ati
% da % da % da % da
Donli 8426,6 105,5 6599.,3 104.,0 795,7 108,83 1031,1 112,38
ekinlar
Sabzavotlar | 11553,7 103,5 4173,4 103,3 6924,0 102,7 456,3 120,0
Kartoshka | 3574,1 103,8 994,1 109,5 2498,6 101,5 81.4 1111
Poliz 2553,5 105,5 1418,2 108,0 1016,3 101,9 119,0 108,0
ekinlari
Meva va | 3121,7 104,1 1415,0 105,9 1605,4 103,2 101,3 95,1
rezavorlar
Uzum 1737,6 98,7 777,1 97,5 911,0 99,5 49,5 102,5

Chorvachilik sohasining ichki imkoniyatlarini oshirish bo‘yicha choratadbirlarning
izchil amalga oshirilib borilayotganligi, shuningdek, ularga davlat tomonidan tizimli
yordam ko‘rsatilib kelinayotganligi chorva mollari bosh sonining ko‘payishiga, ichki
iste’mol bozorlarini chorvachilik mahsulotlari bilan to‘ldirishga imkon yaratdi. 2023- yil
barcha toifadagi xo‘jaliklar tomonidan tirik vaznda 2 833,3 ming t. go‘sht, 11 968,7
ming t. sut, 8 487,5 mln. dona tuxum, 38,6 ming tonna jun, 1 321,1 ming dona qorako‘l
teri yetishtirildi va 198,9 ming t. baliq ovlandi. Hisobot davrida tirik vaznda
yetishtirilgan go‘sht hajmi o‘tgan yilning mos davriga nisbatan 103,9 % ni, sog‘ib
olingan sut — 102,9 % ni, olingan tuxum — 104,4 % ni, qirqib olingan jun — 103,6 % ni,
olingan qorako‘l teri — 102,6 % ni hamda ovlangan baliqlar — 107,3 % ni tashkil qildi.

Jadval -2

2023- yil yanvar-dekabr oylarida yetishtirilgan asosiy turdagi chorvachilik

mahsulotlari va ovlangan baliqlar

Barcha toifadagi | shu jumladan:
xo‘jaliklar fermer xo‘jaliklari | dehqon va tomorqa | qishloq  xo‘jaligi
xo‘jaliklari faoliyatini amalga
oshiruvchi

tashkilotlar
ming o‘sish ming o‘sish ming o‘sish ming o‘sish
tonna sur’ati | tonna sur’ati | tonna sur’ati | tonna sur’ati
% da % da % da % da
Go‘sht 2833,3 103,9 179,0 105,1 2406,6 102,0 2477 126,6
(tirik
vaznda)
Sut 11968,7 102,9 706,7 112,2 11104,7 102,2 157,3 116,0
Tuxum 8487,5 104.4 1329,8 111,0 4912,8 102,2 2244.,9 105,6
mlin,
dona
Jun 38,6 103,6 4,6 101,0 31,7 104,7 2,3 94,1
Qorakol | 1321,1 102,6 142,0 110,0 1045,4 100,4 133,7 113,6
teri,
ming
dona
Baliq 198,9 107,3 98,6 104,0 10,3 102,2 90,0 111,9

2023- yil yetishtirilgan chorvachilik mahsulotlari to‘g‘risidagi ma’lumotlarni
xo‘jalik toifalari bo‘yicha tahlil qilar ekanmiz, yetishtirilgan go‘shtning umumiy
hajmidan 6,3 % i fermer xo‘jaliklari hissasiga, 84,9 % i dehqon va tomorqa
xo‘jaliklariga, 8,8 % 1 qishloq xo‘jaligi faoliyatini amalga oshiruvchi tashkilotlarga
to‘g‘ri kelishini qayd etib o‘tish lozim. Shunga mos ravishda sog‘ib olingan sutning 5,9
% 1 fermer xo‘jaliklari, 92,8 % i dehqon va tomorqa xo‘jaliklari, 1,3 % i qishloq xo‘jaligi
faoliyatini amalga oshiruvchi tashkilotlar hissasiga to‘g‘ri keldi. Shu bilan birga, olingan
tuxumning 15,7 % i fermer xo‘jaliklariga, 57,9 % i dehqon va tomorqa xo‘jaliklariga,
26,4 % i qishloq xo‘jaligi faoliyatini amalga oshiruvchi tashkilotlarga to‘g‘ri keldi.
Shuningdek, girqib olingan junning 11,9 % i fermer xo‘jaliklariga, 82,1 % i dehqon va
tomorqa xo‘jaliklariga, 6,0 % 1 qishloq xo‘jaligi faoliyatini amalga oshiruvchi
tashkilotlarga to‘g‘ri keldi. Bundan tashqari, olingan qorako‘l terining 10,8 % i fermer
xo‘jaliklariga, 79,1 % i dehqon va tomorqa xo‘jaliklariga, 10,1 % i qishloq xo‘jaligi
faoliyatini amalga oshiruvchi tashkilotlarga to‘g‘ri keldi. O‘z navbatida, ovlangan
baliqlarning 49,6 % i fermer xo‘jaliklariga, 5,2 % i dehqon va tomorqa xo‘jaliklariga,
45,2 % 1 qishloq xo‘jaligi faoliyatini amalga oshiruvchi tashkilotlarga to‘g‘ri kelganligini
qayd etish lozim.

Xulosa va takliflar. Oxirgi yillarda O‘zbekistonda oziq-ovqat xavfsizligi bo‘yicha
muayyan ishlar qilinmoqda. Bu borada katta ijobiy o‘zgarishlar kuzatildi. Lekin bularni
yetarli deb hisoblash to‘g‘ri emas. Ishlarni yanada kengaytirish kerak.

Ocharchilik O‘zbekistonda muammo bo‘lmasa-da, ushbu masalani oldindan o‘ylab
borishimiz lozim. Chunki aholi soni doimiy ko‘payib bormoqda, yerni kengaytirishning

esa imkoni yo‘q. Suv resurslari tanqisligini ham hammamiz ko‘rib, bilib turibmiz.

Shunday ekan, ushbu yo‘nalishdagi ishlarni yanada jadallashtirish kerak. Buning uchun
birgalikda harakat qilishimiz lozim.

“Nol ochlik”ka erishishning asosiy jihatlaridan biri monitoring hisoblanadi.
Mahsulot yetishtirish va uni iste’mol qilishni to‘g‘ri yo‘lga qo‘yish kerak. Dunyo
olimlari ta’kidlaydiki, agar wushbu ishlar to‘g‘ri tashkil etilsa, hozir dunyoda
yetishtirilayotgan mahsulot hammaga yetarli bo‘ladi. Boshqacha aytganda, ocharchilik
bo‘lishi kerak emas. Lekin qaysidir sabablarga ko‘ra uzilishlar borki, ana shularga
alohida e’tibor qaratilib, asosiy qishloq xo‘jaligi mahsulotlarini bir davlatdan ikkinchi
davlatga yetkazib berish, yagona standartlar, raqamlashtirilgan tizimlar ishlab
chiqilishi masalalari muhokama qilinmoqda.

Mintaqada chuchuk suv resurslari kamayib bormoqda. Aslida, dunyo miqyosida
ham ahvol qoniqarli emas. Shuning uchun suv tejovchi texnologiyalar samaradorligiga
digqqatimizni qaratishimiz kerak. Aks holda, katta tanazzulga yuz tutishimiz mumkin.
Shu bois, biz ushbu yo‘nalishga investitsiyalar, ilg‘or texnologiyalarni jadal tatbiq
etishimiz kerak. Bunda aynan qishloq joylarga e’tiborni qaratish juda foydali.

Mintaqa mamlakatlarining dengizga to‘g‘ridan-to‘g‘ri chiqish imkoniyati yo‘q.
Jumladan, O‘zbekiston dunyoga chiqishi uchun ikkita mamlakat hududidan o‘tishi
kerak. Kamchilikni yechimga yo‘l sifatida ko‘rishimiz lozim. Bu borada transport
logistikasi sohasida ham hamkorlikni rivojlantirish zarur. Bu kabi masalalarga yechim
topish, uzoq muddatli strategiyalarni rivojlantirish va unga bosqichma-bosqich erishish
lozim. Ofzbekistonning iqtisodiy barqarorligi bunda muhim ahamiyat kasb etadi.
Shunda mamlakat va mintaqa yanada rivojlanadi. Ya’ni ming yillar oldin O‘zbekiston
sivilizatsiyalar maskani bo‘lgani kabi ham iqtisodiy, ham madaniy tarafdan avvalgi
darajalariga erishadi. Albatta, bu rivojlanishda qishloq joylar, agrar tarmoqqa alohida
e’tibor qaratilishi shart, chunki bularsiz rivejlanish mushkul.

Shu bois qishloq xo‘jaligida tabiiy resurslardan samarali foydalanish uchun
ekin turlarini optimal joylashtirish, agrotexnologik jarayonlarni o‘z vaqtida va
muddatlarida amalga oshirish ishlarini davom ettirish, innovatsion, resurstejamkor

texnologiyalarni joriy etish magsadga muvofiqdir.

